
प्रदेश सरकार
सामाजिक विकास मन्त्रालय
प्रदेश नं. ३
हेटौंडा, नेपाल

आयोजना कार्यान्वयन कार्यविधि, २०७५
प्रस्तावनाः नेपालको संविधान बमोजिम तीन तहको सरकार गठन भर्इ कार्यान्वयन समेत भएको अवस्थामा प्रदेश सरकार कार्यविभाजन नियमावली २०७४ बमोजिम सामाजिक विकास मन्त्रालयको क्षेत्राधिकारभित्र परेका कार्य जिम्मेवारीहरु बहन गर्न जिल्लामा आफ्नो निकाय नभएको अवस्थामा विभिन्न आयोजना मार्फत कार्यसम्पादन गर्ने लक्ष्य रहेको छ ।यसै सन्दर्भमा प्रदेशभित्र सामाजिक विकास मन्त्रालयबाट कार्यान्वयन गरिने आयोजनाहरुलार्इ व्यवस्थित रुपमा स्थापना र सञ्चालन गर्न आवश्यक भएकोले प्रदेश सरकार मन्त्रिपरिषदबाट यो कार्यविधि स्वीकृत गरि जारी गरिएको छ ।
परिच्छेद -१
प्रारम्भिक
१.
संक्षिप्त नाम र प्रारम्भः  (१)  यस कार्यविधिको नाम "आयोजना कार्यान्वयन कार्यविधि, २०७५" रहेको छ ।
(२)  यो कार्यविधि तुरुन्त प्रारम्भ हुनेछ ।
२.
परिभाषाः  विषय वा प्रसङ्गले अर्को अर्थ नलागेमा यस कार्यविधिमा,
(क)
"आयोजना कार्यान्वयन एकार्इ" भन्नाले आयोजना कार्यान्वयन गर्न मन्त्रालयले प्रदेश भित्र स्थापना गरेको आयोजना कार्यान्वयन एकार्इ Project Implementation Unit (PIU) सम्झनुपर्छ ।
(ख)
"मन्त्रालय" भन्नाले सामाजिक विकास मन्त्रालय सम्झनुपर्छ ।
(ग)
"लाभग्राही" भन्नाले आयोजना मार्फत प्रत्यक्ष वा परोक्षरुपमा फाइदा पाउने जनसंख्यालार्इ सम्झनुपर्छ । 
(घ)
"स्थानीय तह" भन्नाले गाँउपालिका, नगरपालिका र जिल्ला समन्वय समिति समेतलार्इ सम्झनुपर्छ ।
(ङ)
"सरोकारवाला" भन्नाले आयोजना कार्यान्वयनसंग प्रत्यक्ष सम्बन्धित व्यक्ति, पदाधिकारी र संस्था समेतलार्इ सम्झनुपर्छ ।
(च)
"गैरसरकारी संस्था" भन्नाले आयोजना कार्यान्वयन गर्ने सन्दर्भमा योजनाको केही हिस्साको कार्य गर्ने संस्थालार्इ सम्झनुपर्छ ।
३.
कार्यविधिको उद्देश्यः  (१) यस कार्यविधिको उद्देश्य देहाय बमोजिम हुनेछ:-
(क)
मन्त्रालयलार्इ आयोजना स्थापना गर्न र कार्यक्षेत्र निर्धारण गर्न मार्ग निर्देश गर्ने,
(ख)
मन्त्रालयद्बारा छनौट गरिएको विकास योजनाहरुलार्इ कार्यान्वयन गर्न मार्ग प्रशस्त गर्ने ,
(ग)
आयोजना कार्यान्वयन गर्न मन्त्रालय देखि स्थानीय तहसम्म गठन हुने समितिहरुको काम कारवाहीमा सहज र सरलता ल्याउन सहयोग गर्ने,
(घ)
सरोकारवालाको क्षमता अभिवृद्धि गर्ने,
(ङ)
आयोजना कार्यान्वयनका लागि आवश्यक जनशक्ति व्यवस्थापन, वित्तिय व्यवस्थापनमा मार्ग निर्देश गर्ने ।
परिच्छेद—२
आयोजना व्यवस्थापन 
४.
आयोजनाको संरचना (१) मन्त्रालयले कामको प्रकृति, समेटनुपर्ने कार्यक्षेत्र र लाभग्राहीको संख्यालार्इ मध्य नजर गरी आयोजनाको संरचना वा ढाँचाको विकास गर्नेछ ।
(२) संरचना तयार गर्दा प्रशासनिक खर्च आयोजनाको कूल बजेटको सात प्रतिशत भन्दा बढी नहुने गरी बनाउनुपर्नेछ ।
(३) आयोजना एक वर्षे वा बहुवर्षिय दुवै हुन सक्नेछ ।
(४) आयोजनाले आन्तरीक कार्यसञ्चालनका लागि  मापदण्डयूक्त सञ्चालन प्रक्रिया (स्ट्यान्डर्ड अपरेटिङ्ग प्रोस्युडर) र निर्देशिका बनाउन सक्नेछ ।
५.
आयोजना कार्यान्वयन हुने स्थान छनौट विधिः (१) मन्त्रालयले आयोजनाको उद्देश्य अनुरुप कार्यान्वयन हुने स्थान छनौट गर्दा देहाय बमोजिका आधारमा गरिनेछ:-


(क)
जनसंख्याको आकार,
(ख)
दुर्गमता, सेवाको पहुँच स्तर,
(ग)
गरिव, सिमान्तकृत समूह वा जनजाति, पिछडिएको वर्गको बाहुल्य भएको, 
(घ)
कार्यक्रम सञ्चालनका लागि जिल्लामा अन्य निकायको उपस्थितीको अवस्था ।
परिच्छेद—३
संस्थागत व्यवस्था
६. 
निर्देशक समिति : (१) मन्त्रालयबाट सञ्चालन हुने समग्र आयोजना कार्यान्वयनको लागि आवश्यक नीति 
तर्जुमा, 
समन्वय एवं प्रभावकारीताको लागि मार्गदर्शन गर्न देहायका सदस्य भएको समिति रहनेछ:-
(क) मन्त्री, सामाजिक विकास मन्त्रालय



-संयोजक
(ख) प्रमुख सचिव, मुख्यमन्त्री तथा मन्त्रिपरिषदको कार्यालय
-सदस्य
(ग) सचिव, आन्तरिक मामला तथा कानून मन्त्रालय

-सदस्य
(घ) सचिव, आर्थिक मामिला तथा योजना मन्त्रालय

-सदस्य
(ङ) सचिव, प्रदेश नीति तथा योजना आयोग

       -सदस्य
(च) सचिव, सामाजिक विकास मन्त्रालय



-सदस्य सचिव


(२) उपदफा (१) बमोजिमको समितिको काम, कर्तव्य र अधिकार देहाय बमोजिम हुनेछ :-
(क)
आवश्यकता अनुसार आयोजना कार्यान्वयनको लागि आवश्यक नीतिगत सुझाव सल्लाह प्रदान गर्ने,



(ख)
आयोजना सञ्चालनको लागि आवश्यकता अनुसार अन्तर मन्त्रालय समन्वय गर्ने, 



(ग)
आवश्यकता अनुसार आयोजनाको अनुगमन गरी पृष्ठपोषण र निर्देशन दिने,



(घ)
आयोजना कार्यान्वयन सम्बन्धमा उत्पन्न विवाद समाधान गर्ने ।


(३) मन्त्रालयले उपदफा (१) बमोजिमको समितिको बैठक आवश्यकता अनुसार  बोलाउनेछ ।
७.
मन्त्रालय र मातहतका निकायको भूमिकाः (१) आयोजनाको प्रभावकारी तर्जुमा र कार्यान्वयनका लागि 
प्रदेशस्तरमा सामाजिक विकास मन्त्रालयको नेतृत्वदायी भूमिका हुनेछ । आयोजना कार्यान्वयन गर्ने 
मुख्य 
जिम्मेवार आयोजना कार्यन्वयन इकाइको हुनेछ । यस कार्यमा समन्वयात्मक कार्य निर्वाह 
गर्नका लागि 
स्थानीय तहको समेत सहयोग लिईनेछ ।
(२) मन्त्रालयको भूमिकाः आयोजनाको प्रभावकारी तर्जुमा र कार्यान्वयनका लागि मन्त्रालयको भूमिका देहाय बमोजिम हुनेछ :-
(क) 
आयोजना कार्यान्वयन सम्बन्धी आवस्यक नीति नियम तर्जुमा गर्ने,

(ख) 
अपेक्षित उपलब्धि हासिल गर्ने कार्यका लागि आयोजना कार्यन्वयन इकाइलाई 
निर्देशन 
दिने, 

(ग) 
आयोजना कार्यान्वयनको लागि विभिन्न निकायसँग समन्वयकारी भूमिका निर्वाह गर्ने, 

(घ) 
निरीक्षण तथा अनुगमनको कार्य गर्ने,
(ङ) 
आयोजना कार्यन्वयन इकाइ प्रमुखलार्ई अधिकार सहितको जिम्मेवारी प्रदान गर्ने ।
(३) आयोजना कार्यन्वयन इकाइ वा इकाइ प्रमुखको भूमिकाः आयोजना कार्यन्वयन इकाइ वा इकाइ प्रमुखको भूमिका देहाय बमोजिम हुनेछ :-
(क) कार्यविधि बमोजिम कार्यक्रमको कार्यान्वयन, अनुगमन तथा मूल्याङ्कनको कार्य गर्ने,

(ख) मन्त्रालयको नीति निर्देशनमा रही छनौट गरिएको कार्यक्रम कार्यान्वयन गर्ने,

(ग) वित्तीय तथा प्रशासनिक व्यवस्थापनको जिम्मेवारी वहन गर्ने,

(घ) विभिन्न निकायहरुसँग समन्वय गर्ने,

(ङ) कार्यक्रम कार्यान्वयनको सन्दर्भमा कर्मचारीहरुको प्रभावकारी परिचालन गर्ने ।
8‧
 स्थानीय तह आयोजना समन्वय समितिः (१) आयोजना कार्यान्वयन हुने जिल्लामा मन्त्रालयबाट सञ्चालन हुने 
आयोजनाको सहजिकरण एवं समन्वय र सहयोगका लागि निम्नानुसारको स्थानीय तह आयोजना समन्वय 
समिति गठन हुनेछ ।
(क)  
प्रमुख, जिल्ला समन्वय समिति वा निजले तोकेको पदाधिकारी 
-अध्यक्ष
(ख) 
आयोजना कार्यान्वयन हुने स्थानीय तहका प्रमुख          
- सदस्य
(ग) 
अध्यक्ष, सम्बन्धित वडा, स्थानीय तह 

         
- सदस्य
(घ) 
आयोजना प्रमुख



     


-सदस्य सचिव
(२) उपदफा (१) बमोजिम समितिको काम, कर्तव्य अधिकार देहाय बमोजिम हुनेछः-
(क)
आयोजनाको कार्यान्वयन गर्ने सम्बन्धमा आवश्यक वातावरण तयार तथा 
सहजिकरण गर्न,
(ख)
आयोजनाको अनुगमन गरी आयोजना कार्यान्वयन इकाइलार्इ आवश्यक सुझाव 
प्रदान गर्ने ।
परिच्छेद—४
जनशक्ति व्यवस्थापन सम्बन्धी व्यवस्था
९‧
आयोजना जनशक्ति व्यवस्थापनः (१) मन्त्रालयले आयोजना कार्यान्वयनका लागि आवश्यक जनशक्ति व्यवस्थापन स्थायी र सेवा करार गरि दुवै प्रकारले गर्न सक्नेछ ।


(२) स्थायी कर्मचारीको व्यवस्थापन प्रचलित कानून बमोजिम गर्नेछ ।

(३) आयोजनाका लागि लिने करार जनशक्ति व्यवस्थापन गर्न देहाय बमोजिमको जनशक्ति व्यवस्थापन समिति रहनेछः-
(क)
सचिव सामाजिक विकास मन्त्रालय  


     -संयोजक
(ख)
सचिव वा निजले तोकेको अधिकृत प्रतिनिधि,मुख्यमन्त्री तथा मन्त्रिपरिषद्को कार्यालय
  








-सदस्य
(ग)
सचिव वा निजले तोकेको अधिकृत प्रतिनिधि,आर्थिक मामला तथा योजना मन्त्रालय
  








-सदस्य
(घ)
प्रमुख, सम्बन्धित महाशाखा, मन्त्रालय 
            

-सदस्य
(ङ)
प्रमुख, प्रशासन महाशाखा, मन्त्रालय




-सदस्य सचिव
(३)
श्रेणी विहिन जनशक्ति जस्तै कार्यालय सहयोगी, हलुका सवारी चालक जस्ता पदहरु सम्बन्धित आयोजना प्रमुखले नियमानुसार सेवा काररमा लिइ कामकाजमा लगाउन सक्नेछन् ।
१०‧
जनशक्ति व्यवस्थापन समितिको काम, कर्तव्य र अधिकार : (१) समितिको काम, कर्तव्य र अधिकार देहाय बमोजिम हुनेछ:-
(क)
सेवा करारमा लिने जनशक्ति छनौट गरि सिफारिस  गर्ने,
(ख)
सेवा करारमा सेवा प्रदान गरिरहेका जनशक्तिको कार्य सम्पादन मुल्याङ्गकन गरि अवधि थपका लागि सिफारिस  गर्ने,
११‧
जनशक्ति छनौटको व्यवस्थाः (१) दफा ९ (३) बमोजिमको जनशक्ति सेवा करारमा नियुक्ति गर्ने प्रयोजनका लागि सूचिकरण तथा छनौट सम्बन्धी व्यवस्था देहाय बमोजिम हुनेछः-
(क)
आयोजनाको  लागि आवश्यक पदको कार्य विवरण, पद वा सेवाक्षेत्र तथा सम्बन्धित सेवा समूहको योग्यता, पारिश्रमिक, सेवा शर्त स्वीकृत भए बमोजिम हुनेछ ।
(ख) खण्ड (क) बमोजिमको सूचना सम्बन्धित कार्यालयको सूचनापाटी, वेभसाईटमा राख्ने तथा कुनै राष्ट्रिय स्तरको दैनिक पत्रिकामा अनुसूची -१ बमोजिमको ढाँचामा कम्तीमा पन्ध्र दिनको सूचना प्रकाशन गर्नु पर्नेछ ।
(ग)
निवेदन फारामको नमूना अनुसूची -२ बमोजिम हुनेछ।
(घ)
निवेदन दस्तुर मन्त्रालयबाट तोके बमोजिम हुनेछ ।
(ङ)
खण्ड (ग) बमोजिम पर्न आएका निवेदनहरु देहायको आधारमा दफा ९ बमोजिमको समितिले मूल्याङ्कन गरी सूचीकृत गर्नुपर्नेछ:- 


(१)
कूल ५०(पचास) अंकको पूर्णाङ्कमा मुल्यांकन हुनेछ ।
(२)
उम्मेदवारको शैक्षिक योग्यतावापत - विशिष्ठ  श्रेणी २० अंक, प्रथम श्रेणी १९ अंक, द्धितिय श्रेणी १७ अंक र तृतीय श्रेणीको १५ अंक दिइने छ।  
(३)
कार्यअनुभव वापत अधिकतम ५ अंक (प्रति वर्ष १ अंकको दरले, प्रमाणित विवरण संलग्न भएको हुनुपर्ने) ।
(४)
स्थानीय बासिन्दालाई देहाय बमोजिम -५ अंक 
(क)
सम्बन्धित गाउँपालिका/नगरपालिकाको बासिन्दा भएमा -५ अंक
(ख)
सम्बन्धित जिल्लाको बासिन्दा भएमा 

-३ अंक 
(ग) 
सम्बन्धित प्रदेशको बासिन्दा भएमा 

-२ अंक 
(४)
अन्तवार्तामा अधिकतम २० अंक । यस अनुसार अकं प्रदान गर्दा 
न्युनतम 
८ (आठ) र अधिकतम १४ (चौध) को सीमा भित्र रही प्रदान गर्नु पर्नेछ । 
(५)
खण्ड (ग) बमोजिम निवेदन माग गर्दा आवश्यक पर्ने अनुमती पत्र 
(लाईसेन्स) हुनुपर्ने सेवा, समूह भएमा प्राप्त गरेका व्यक्तिले मात्र आवेदन दिन सक्नेछन् ।
परिच्छेद—५
आयोजना कार्यान्वयन, सञ्चालन र मुल्याङ्कन 
१२‧
आयोजना कार्यान्वयनः (१) आयोजना कार्यान्वयनका लागि आयोजनाको प्रकृति अनुसार स्थानीय तहसंग साझेदारी गर्न सकिनेछ ।
(२) आयोजना कार्यान्वयनका लागि नतिजामा आधारित अवधारणा अनुसार विस्तृत आयोजना कार्यान्वयन कार्ययोजना (डिआइपी) तयार गरिनेछ ।
(३) दफा २ बमोजिमका विस्तृत आयोजना कार्यान्वयन कार्ययोजना तयार गर्नु अघि पूर्व तयारी स्वरुप देहाय बमोजिमका क्रियाकलापहरु सञ्चालन गरिनेछ ।
(क) विज्ञ परामर्श तथा सरोकारवालासंग पूर्व तयारी कार्यशाला,
(ख) सामुदायिक सचेतीकरण तथा पैरवी ।
(४) आयोजनासँग सम्बन्धित योजनाहरु सञ्चालन गर्दा स्वीकृत "विस्तृत आयोजना कार्यान्वयन कार्ययोजना" अनुसार गर्नु पर्नेछ ।
।
१३‧
आयोजना समिक्षाः (१) मन्त्रालयले आयोजनाको चौमासिक समिक्षा  चौमासिक सकिएको एक महिना भित्र गर्नुपर्नेछ ।
(२) आयोजनाको मध्यकालिन समिक्षामा आएका सुझाव अनुसार लक्ष्य तथा उद्देश्य हासिल हुन सहयोगी देखिएमा आयोजनाको कूल अंकमा दश प्रतिशत भन्दा नबढने गरी कार्यक्रम संशोधन गरि कार्यान्वयन गर्न सकिनेछ । 
(३) आयोजनाको समिक्षा आयोजनाको विस्तृत आयोजना कार्यान्वयन कार्ययोजनामा उल्लेख भए बमोजिम हुनुपर्नेछ ।
१४‧
सामाजिक परीक्षणः (१) आयोजनाले आर्थिक वर्ष पुरा भएको दुर्इ महिनाभित्र सेवाग्राही सहित स्थानीय तहका पदाधिकारी समेत राखि सामाजिक परीक्षण गर्नुपर्नेछ ।  
(२) सामाजिक परीक्षणमा आयोजनाले बर्षभरि सञ्चालित सवै गतिविधिहरुको प्रगति र कार्यक्रमको अवस्था प्रस्तुत गर्नुपर्नेछ । 
(३) उपदफा (२) बमोजिमको सामाजिक परिक्षण प्रतिवेदन आ‧व‧ सकिएको चार महिना भित्र मन्त्रालयले सार्वजनिककरण गर्नेछ ।
१५‧
आयोजनाको मुल्याङ्कनः (१) आयोजना पुरा भए पश्चात तेश्रो पक्षबाट आयोजनाको मुल्याङ्कन गर्नुपर्नेछ ।  
परिच्छेद—६
बजेट कार्यक्रम तथा वित्तिय व्यवस्थापन
१६‧
बजेट तथा कार्यक्रमः (१) सामाजिक विकास मन्त्रालयको स्वीकृत बार्षिक बजेट तथा कार्यक्रम बमोजिम आयोजनाको बजेट तथा कार्यक्रम  तयार गरिनेछ । 
(२) मन्त्रालयबाट आयोजना प्रमुखलार्इ खर्च गर्ने अख्तियारी आ‧व‧ २०७५।७६ का लागि आयोजना स्वीकृत भर्इ आयोजना सञ्चालनमा आएको सात दिन भित्र तथा आगामी आर्थिक वर्षको लागि मन्त्रालयले अख्तियारी प्राप्त भएको सात दिन भित्र प्रदान गर्नु पर्नेछ ।
(३) आयोजनाले प्रदेश सरकारको आर्थिक कार्यविधि तथा प्रचलित कानुनको पालना गर्नुपर्नेछ ।
(४) आयोजना प्रमुख तथा तोकिएको लेखा अधिकृतले संयूक्तरुपमा आयोजनाको कोष सञ्चालन तथा व्यवस्थित गर्नेछन् ।
१७‧
कोष प्रवाह तथा वित्तिय प्रवन्ध (१) आयोजनाको  बार्षिक बजेट तथा कार्यक्रम स्वीकृत भएपछि आयोजना कार्यान्वयन इकार्इले आयोजनाको क्रियाकलाप कार्यान्वयन गर्न सामाजिक विकास मन्त्रालयबाट प्राप्त अख्तियारीको आधारमा जिल्ला स्थित प्रदेश कोष तथा लेखा नियन्त्रण कार्यालयबाट रकम भुक्तानी निकाशा प्राप्त गर्नेछन् ।
(२) मन्त्रालयले जिल्ला स्थित प्रदेश कोष तथा लेखा नियन्त्रण कार्यालय मार्फत स्वीकृत कार्यक्रम अनुसार बजेट निकासा गर्नेछ । 
(३) आयोजनाको वित्तिय विवरणहरुको छुट्टै लेखा राख्नुपर्नेछ ।
(४) आयोजनाले आन्तरिक नियन्त्रण प्रणाली अवलम्वन गर्नु पर्नेछ ।
(५) आयोजना निर्देशन समितिको निर्देशनमा आयोजना कार्यान्वयन तथा समन्वय समितिले सम्पूर्ण गतिविधिको समन्वय गर्नेछ । 
(६) आयोजनाको आन्तरिक लेखा परिक्षण प्रदेश लेखा नियन्त्रण कार्यालयबाट र अन्तिम लेखा परिक्षण  महालेखा परीक्षकको कार्यालयबाट हुनेछ ।
परिच्छेद—७
विविध
१८‧
निर्देशन दिन सक्नेः (१) आयोजनाको काम कारवाहीको सन्दर्भमा  मन्त्रालय र आयोजना निर्देशक समितिले सम्बन्धित आयोजनालार्इ निर्देशन दिन सक्नेछ ।त्यस्ता निर्देशन पालना गर्नु सम्बन्धित आयोजनाको कर्तव्य हुनेछ ।
१९‧
संझौता गर्नेः (१)  दफा ११ बमोजिम छनौट भएका जनशक्तिलार्इ मन्त्रालयले  स्वीकृत पदको कार्यविवरण र सेवा शर्तहरुको आधारमा संझौता गरि कामकाजमा लगाउनेछ   । 
२०‧
कार्यविधिमा संशोधनः (१) यस कार्यविधिमा समयानुकुल कुनै संशोधन गर्नु परेमा प्रदेश सरकारले आवश्यकता अनुसार संशोधन गर्नसक्नेछ ।
(२) यस  कार्यविधिमा उल्लेखित कुनै प्रावधानहरु नेपाल कानुन वा प्रदेश कानुनसंग बाझिएमा बाझिएको हदसम्म यो कार्यविधिको प्रावधान अमान्य हुनेछ । 
अनुसूची -१
(दफा ११ को उपदफा १ को खण्ड (ख) सँग सम्बन्धित)
प्रदेश सरकार 
सामाजिक विकास मन्त्रालय
प्रदेश नं. ३, हेटौडा, नेपाल
सूचनाको ढाँचा
 सेवा करारमा लिने सम्बन्धी सूचना
(सुचना प्रकाशित मिति : २०७  /    /     )

यस मन्त्रालयको आ‧व‧ ‧‧‧‧‧‧‧‧‧‧‧‧‧‧‧‧‧‧‧‧‧‧‧ को स्वीकृत ‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧कार्यक्रम अन्तर्गत देहाय बमोजिमका स्थानमा  रहने गरी ‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧पदको रुपमा देहायको संख्या र योग्यता भएको कर्मचारी करारमा राख्नु पर्ने भएकाले योग्यता पुगेका नेपाली नागरिकहरुले यो सूचना प्रकाशित भएको मितिले पन्ध्र दिन भित्र बजेसम्म राजस्व तिरेको रसिद सहित दरखास्त दिन हुन सम्वन्धित सवैको लागि यो सूचना प्रकाशन गरिएको छ । यसको फाराम, दरखास्त दस्तुर, कार्य–विवरण, पारिश्रमिक, सेवाका शर्तहरु सहितको विस्तृत विवरण कार्यालयबाट वा वेवसाइट mosd.p3.gov.np बाट उपलब्ध हुनेछ । 
	स्थान
	
जिल्ला
	संख्या
	कैफियत

	
	
	
	

	
	
	
	


१.
शैक्षिक योग्यता र अनुभव :

(क)
नेपाली नागरिक ।
(ख)
न्यूनतम शैक्षिक योग्यताः नेपाल सरकारवाट मान्यता प्राप्त संस्थबाट ‧‧‧‧‧‧‧‧‧‧‧‧‧‧‧‧‧‧ विषयमा ‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧ तह उतिर्ण गरेको ।
(ग)
१८ वर्ष उमेर पुरा भई ‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧ वर्ष ननाघेको ।
(घ)
‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧काउन्सिलमा दर्ता भएको( यदी काउन्सिलमा दर्त हुनुपर्ने पद भएमा) ।
(ङ)
‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧‧ क्षेत्रमा अनुभव भएको
(च)
स्थानीय उम्मेदवारलार्इ प्राथमिकता दिइनेछ
(छ)
अन्य प्रचलित कानुनद्वारा अयोग्य नभएको ।
(ज)
दरखास्तमा संलग्न गर्नुपर्नेः उम्मेदवारको व्यक्तिगत विवरण, शैक्षिक योग्यताको प्रमाणित प्रतिलिपि, नेपाली नागरिकताको प्रमाणपत्रको प्रमाणित प्रतिलिपि, अनुभवको प्रमाणित प्रतिलिपि, प्रचलित नेपाल कानून बमोजिम काउन्सिलमा दर्ता भएको प्रमाणित प्रतिलिपि संलग्न हुनु पर्नेछ । पेश गरिने सबै प्रतिलिपिको पछाडि उम्मेदवार स्वयंले हस्ताक्षर गरी प्रमाणित गर्ने । 
 (झ)
छनौट शैक्षिक योग्यता, स्थानीयता, अनुभव र अन्तर्वाताको आधारमा गरिनेछ ।
अनुसूची -२
(दफा ९ को उपदफा (1) को खण्ड (ग) सँग सम्बन्धित)
प्रदेश सरकार 
सामाजिक विकास मन्त्रालय
प्रदेश नं. ३, हेटौडा, नेपाल
सेवा करारको लागि दरखास्त फारामको ढाँचा
 आवेदन दिएको पदः




स्थानः 



जिल्लाः
(क) वैयक्तिक विवरण
	
	नाम थर

	(देवनागरीमा)
	

	
	
	(अंग्रेजी ठूलो अक्षरमा)
	
	लिङ्ग:

	
	नागरिकता नं:
	जारी गर्ने जिल्ला :
	मिति :

	स्थायी ठेगाना
	क) जिल्ला
	ख) न.पा./गा.वि.स.
	ग) वडा नं

	
	घ) टोल :
	ङ) मार्ग/घर नं. :
	च) फो नं.

	पत्राचार गर्ने ठेगाना :
	ईमेल

	बाबुको नाम, थर :
	 आवेदकको जन्म मिति :             (वि.सं.मा)              (ईस्वि संवतमा)

	बाजेको नाम, थर :
	 आवेदकको हालको उमेर :             वर्ष            महिना


(ख) शैक्षिक योग्यता/तालिम (दरखास्त फाराम भरेको पदको लागि चाहिने आवश्यक न्यूनतम शैक्षिक योग्यता/तालिम मात्र उल्लेख गर्ने)
	आवश्यक न्यूनतम योग्यता
	विश्वविद्यालय/बोर्ड/तालिम दिने संस्था
	शैक्षिक उपाधि/तालिम 
	संकाय
	श्रेणी/प्रतिशत
	मूल विषय

	शैक्षिक योग्यता
	
	
	
	
	

	
	
	
	
	
	

	तालिम
	
	
	
	
	


(ग) अनुभव सम्बन्धी विवरण 
	कार्यालय
	पद
	सेवा/समूह/उपसमूह
	श्रेणी/तह
	स्थायी/अस्थायी/करार
	अवधि

	
	
	
	
	
	देखि
	सम्म

	
	
	
	
	
	
	

	
	
	
	
	
	
	


मैले यस दरखास्तमा खुलाएका सम्पूर्ण विवरणहरु सत्य छन् । दरखास्त बुझाएको पदको सूचनाको लागि अयोग्य ठहरिने गरी कुनै सजाय पाएको छैन । कुनै कुरा ढाँटे वा लुकाएको ठहरिएमा प्रचलित कानून बमोजिम सहनेछु/बुझाउनेछु । उम्मेदवारले पालना गर्ने भनी प्रचलित कानून तथा यस दरखास्त फारामका पृष्ठहरुमा उल्लेखित सबै शर्त तथा नियमहरु पालना गर्न मन्जुर गर्दछु । साथै करारमा उल्लेखित शर्तहरु पूर्ण रुपमा पालना गर्नेछु र करारको समयभन्दा अगावै करारको अन्त्य गर्दा कम्तिमा एक महिनाको पूर्व सूचना दिई कार्यालयमा निवेदन दिनेछु ।
	उम्मेदवारको ल्याप्चे सहीछाप
	उम्मेदवारको दस्तखत

	दायाँ
	बायाँ
	

	
	
	

	
	
	मिति:

	कार्यालयले भर्नेः

	रसिद/भौचर नं. :
	रोल नं. :

	दरखास्त अस्वीकृत भए सो को कारण :

	दरखास्त रुजु गर्नेको नाम र दस्तखतः
मिति :
	दरखास्त स्वीकृत/अस्वीकृत गर्नेको दस्तखत
मिति :
	


द्रष्टव्य : दरखास्त साथ सूचनामा उल्लेखित लगायत निम्नलिखित कागजातहरु अनिवार्य रुपमा उम्मेदवार आफैले प्रमाणित गरी पेश गर्नु पर्नेछ ।
(१) नेपाली नागरिकताको प्रमाणपत्रको प्रतिलिपि,  (२) समकक्षता र सम्बद्ध आवश्यक पर्नेमा सो को प्रतिलिपि, (३) न्यूनतम शैक्षिक योग्यताको प्रमाणपत्र र चारित्रिक प्रमाणपत्रको प्रतिलिपि, सम्बन्धित काउन्सिलको प्रमाणपत्र (लाईसेन्स) को प्रतिलिपि,  अनुभव प्रमाणपत्र, सम्बन्धित स्थानीय तहमा बसोबास गरेको प्रमाण देखिने कागजातहरु (जस्तै विवाह दर्ता आदी)
हालसालै खिचेको पासपोर्ट साईजको पुरै मुखाकृति देखिने फोटो यहाँ टास्ने र फोटो र फाराममा पर्ने गरी उम्मेदवारले दस्तखत

